Мәжіліс депутаты, «Нұр Отан» партиясы парламенттік фракциясының мүшесі А.Дәуренбаев Алматы облысының 

Ақсу қант зауытының жұмысымен танысты

Бүгін, 22 тамыз күні, Парламент Мәжілісінің депутаты А.Дәуренбаев жұмыс сапарымен Ақсу ауданындағы қант зауытының жұмысымен танысты. Сапар барысында депутат жергілікті мемлекеттік органдардың өкілдерімен, Ақсу қант зауытының басшылығымен және ұжымымен кездесті.  
«10 жылдың көлемінде іске қосылмай тұрған Ақсу қант зауытының жұмысы қайта жаңғыртылды. Өткен жылдың  қазан айында іске қосылған зауытта  67 797 тонна қант қызылшасы өңделіп, 4 мың тонна қант алынған.  Бұл жерде 50 келілік бір қап құмшекердің бағасы 8 мың теңге тұрады» - деп түсіндірді әкімдік өкілдері. Қызылша жинақтау алаңы ғана емес, барлық цехтар 25 қыркүйекте  жұмысқа дайын болады. Жаңа құрал-жабдықтар орнатылады, барлық технологиялық процестер автоматтандырылады. Әзірге мұнда 299 адам жұмысқа тартылған, дегенмен зауыт толық іске қосылғанда мұндағы мамандар саны 650-ге жеткізілмек.
Мәжіліс депутаты зауыт жұмысының қарқынымен толық танысып, зауыт жұмысшыларына Президенттің Бес әлеуметтік бастамасын жеткізді, оларды жүзеге асырудағы заң шығарушылық жұмысы жайында толық айтып берді, сонымен қатар, кездесуде қойылған бірқатар сұрақтар мен өтініштерді назарға алды. 
